
Vendim i Këshillit të Mediave të Shkruara të Kosovës ndaj 

ankesës së Shoqatës Sindikale e Teatrit Kombëtar të Kosovës 

kundër Kult Plus 

 

 

Këshilli i Mediave të Shkruara të Kosovës në mbledhjen e tij 

të mbajtur më 17 qershor 2021, shqyrtoi ankesën e dërguar nga 

Shoqata Sindikale e Teatrit Kombëtar të Kosovës kundër Kult 

Plus lidhur me publikimin e artikullit me titull: “Gjykata 

Themelore me vendim të ri për TKK-në, Neziraj: Ja, komedia 

kosovare, njerez, gjykata merr rolin e arbitrit artistik ”, 

dhe mori këtë 

- Ankesa miratohet. 

 

 

 

 

 

 



 

 

 

                   A R S Y E T I M I 

 

 

 

Ankuesi pretendon që media ka publikuar një shkrimin me 

titullin “Gjykata Themelore me vendim të ri për TKK-në, 

Neziraj: Ja, komedia kosovare, njerez, gjykata merr rolin e 

arbitrit artistik”. Ankuesi pretendon se media nuk e ka 

raportuar të vërtetën nga kapitulli II i Kodit të Mediave të 

Shkruara. 

 

Shkrimi është i publikuar në portal Kult Plus dhe objekt i 

kësaj ankese është e shkrimi i medias së shkruar e që 

rrjedhimisht ankesa është e lejueshme për trajtim dhe e 

afatshme.  

 

Pas leximit të ankesës KMShK gjen se ankesa është e bazuar. 

  

Ankuesi pretendon se media ka bërë shkelje në momentin që ka 

paraqitur në mediumin e saj një status në rrjetet sociale të 

njerëzve që njohin teatrin, shkrim i cili po ashtu përmban 

edhe vendimin e gjykatës.  

 

Me qenë se media është e specializuar vetëm për çështjet që 

lidhen me kulturën, është e pritshme që reagimet e komunitetit 

të artistëve të publikohen. Normalisht, shpifjet dhe fyerjet 

brenda reagimeve të tilla nuk duhet të jenë pjesë e shkrimit 

e as të paraqiten për publik.  

 

KMShK nga leximi i shkrimit dhe i reagimeve, gjen se reagimi 

përmban fyerje apo fjalë fyese dhe si i tillë nuk do të duhej 

të publikohej nga media, kjo pasi që paragrafi 5 i kapitullit 

II të Kodit të Mediave është i qartë në lidhje me shpifjen 

dhe fyerjen tek opinionet. 

 

 

Andaj, KMShK vendosi si në dispozitiv të këtij vendimi.    

 

 

 

Këshilli i Mediave të Shkruara të Kosovës 


